
Fundacion BBVA

BBVA Fundazioan kultura babesteko ekimenak garatzen ditugu, eta horien
artean, Guggenheim Bilbao Museoarekin daukagun harreman berezia atsegin
handiz berretsi nahi dugu. Oraingo honetan Claes Oldenburg: hirurogeiko
hamarkada erakusketa babestu dugu. Ozeanoz gaindiko proiektu hau Europako
eta AEBko museo onenen lankidetzaren emaitza da, eta Bilbo gure hiri
maitatura dator orain, nazioartean hain ospetsu eta enblematiko den kultura-
erakundera, Guggenheim Bilbao Museora. Bilbok eta museo horrek
berrikuntzaren eta bikaintasunaren balioak irudikatzen dituzte eta Grupo
BBVA taldea bereziki lotuta eta konprometituta dago aipatutako baloreekin.

Claes Oldenburg ezaguna da, batez ere, gune publikotarako eginiko instalazio
erraldoiengatik; horietako asko 2009an zendu zen emazte Coosje van
Bruggenekin batera egin zituen. Erakusketa honek, halere, oso gutxitan
erakutsitako artelanetan, haren ibilbideko funtsezko garai batean, jartzen du
arreta: 1960ko hamarkadako lan hausle eta enblematikoak izango dira ikusgai,
AEBko arte-eszena berritzen lagundu zutenak. Pop artearen barruan sartu
bazuten ere, etiketa hori ez da egokiena Oldenburgen lanak zehazteko; ez da
behar adina zabala kontsumo-gizartea begirada kritikoz eta umoretsuz
aztertzen duen lan multzo polifazetiko eta heterogeneoa definitzeko.

Guggenheim Bilbao Museoko aretoak testuinguru onena dira lanon jatorrizko
esanahia berreskuratzeko. Oldenburgen Kalea eta Denda instalazio
aitzindariak, “Izpi-pistolen Antzokia”n egindako happeningak, etxetresna
erraldoiak, diseinu erraldoien hasierako proiektuak eta Sagu Museoa lana
multzoka aurkezten dira. Oldenburgen lanek hiri-artea eta eskultura publikoa
modu aitzindarian birsortzen dute, eta New Yorkeko Lower East Side-n kaleak
eta Espresionismo Abstraktuaren aurrean arte berezia, pertsonala, bilatzen
duten zenbait gazteen arte-eferbeszentzia maisuki irudikatzen ditu.
Oldenburgek “bi puntuen arteko bide batek” dauzkan “aukera anitzak”
aztertzen dituenez beti, bere lanak irekiak dira, esanahiez beteta daude, eta
irakurketa-aukera anitzak eskaintzen dituzte. lkusleek lanek eskaintzen
dituzten interpretazio anitzetan parte hartuz gozatuko dutelakoan gaude.

Francisco Gonzalez Rodriguez
BBVA Fundazioaren presidentea

Claes Oldenburg: hirurogeiko hamarkada

Datak: 2012ko urriak 30-2013ko otsailak 17

Komisarioa: Achim Hochdérfer, Museum moderner Kunst Ludwig Wien (mumok)

museoko arte arduraduna
Babeslea: BBVA Fundazioa

Ibiltaritza: Vienako Museum moderner Kunst Ludwig Wien, Koloniako Museum
Ludwig, Guggenheim Bilbao Museoa, New Yorkeko Museum of Modern Art eta
Minneapolisko Walker Art Center

Vienako Museum moderner Kunst Ludwig Wien museoak eta Guggenheim Bilbao Museoak
elkarrekin antolatu dute erakusketa hau, eta Bilbon egitea BBVA Fundazioaren babes eskuzabalak
eta Terra Foundation for American Art erakundearen laguntzak ahalbidetu dute. Gai du Claes
Oldenburg (Stockholm, 1929) 1950eko hamarkadatik egun arteko arte-irudi gailena. Artistaren
1960ko hamarkadako lan goiztiar, berritzaile eta enblematikoei buruzko erakusketa da Claes

Oldenburg: hirurogeiko hamarkada, Espainian inoiz antolatutako handiena.

Hamarkada horretan, Oldenburgen eguneroko objektuen irudikatze ironiko eta zorrotzak pizgarri
handia izan ziren AEBko arte-eszena berritzeko eta, ondorioz, performance, instalazio-artearen eta
Pop artearen artista nagusienetakoa izendatu zuten. Haren lan polifazetiko eta heterogeneoa askoz
haratago doa, ordea. Horren adibide garbia dira eskala handiko proiektuak, Coosje van Bruggenekin
eginiko kontsumo-objektu itzelak, munduko hiri askotan jarritakoak; eragin handia izan zuten gune

publikotarako eginiko artearengan.

Industria-produkzioko objektua Oldenburgen lanaren funtsezko osagaia da: etengabe aldatzen den

salgaia denez, kulturaren transmisore eta mundu kapitalistaren irudimenaren, apeten eta obsesioen

ikur da.

300 lan inguruko sorta bikaina aurkeztuko da bigarren solairuan: erakusketaren hasieran Kalea (7he
Streef) dago, eta hiri handi bateko bizimodu modernoaren irudikapenak, graffiti estilokoak, jasotzen
ditu; gero Dendla ( The Store) lana dator, eta bertan kontsumo-gaiak azaltzen dira; azkenik “etxe

moderno” bateko ohiko objektu ikusgarriak erakusgai jarri dira.

Erakusketak Oldenburgek mundu osoko hiritako gune publikotarako egin zituen lehen diseinuei
eskainitako atal bat ere badauka eta beste bat Sagu Museoa (Mouse Museum) ospetsuari eskainia:

ikuslea sagu geometriko baten egiteko, hots, oinarrizko forma geometrikoetara murriztutako sagu

itxurako irudiko miniaturazko museoan zehar ibil daiteke, bertan bilduriko 381 objektuez gozatuz —
Oldenburg 1950eko hamarkadan hasi zen horiek biltzen—.

Azkenik, artistak proiektu honetan estuki lankidetzan izan denez, inoiz ez erakutsitako edo oso
gutxitan erakutsitako lanak daude: marrazkiak, argazkiak, filmak eta, batez ere, zirriborroen
koadernoak. Azken horiek Claes Oldenburgen pentsamendu umoretsu eta zorrotzean sartzeko

aukera bikaina eskainiko diote ikusleari.
Kalea eta Banderak

New Yorkera iristerakoan, 1956an, Manhattango ingururik txiroenetako batean, Lower East Siden,
inguruan instalatu zen Claes Oldenburg, eta bere inguruko bizitza behatzen hasi zen: txirotasuna,
trafikoa, lana, moneta-ekonomia, isolamendua eta komunikazio eza ziren nagusi. Honela hasi zen
lanean artista: autoak eta oinezkoak irudikatzen zituen eta graffiti-moduan margotuta zeuden bi

dimentsiozko objektuak sortzen zituen itsasgarriz edota sokaz loturiko kartoi eta equr zaharrekin.

Kalea instalazioa 1960an erakutsi zen lehenengoz Judson Gallery-n, eta arte berri baten oinarriak,
artistak “pop hiritar” deitutakoarenak, jarri zituen. Orduan bezalaxe, instalazio horren parte izandako
lanek lehen instalazio horretako giroa igortzea dute helburu: sabaitik eskegita, paretan kontra jarrita,
etzanda eta bata bestearen ondoan ageri dira, antzerki-efektua lortuz. Besteak beste, Gizon handlia
(Big Man, 1960), etxerik gabeko gizon bat irudikatzen duena, eta Kaleko burua / (" Buruhandl’,
“Gong’) [Street Head. | (“Big Head , “ Gong’) lanen artean ibiltzean, ikusleak kapitalismoaren eta
eraikuntza enpresen jazarpena jasan zuen Lower East Siden bizimodu kaotikoa eta eferbeszentea

irudi dezake.

1960ko udan hiri handiaren zarata, zikintasuna eta kaosa atzean utzi eta Oldenburg
Provincetownera, Bostonetik gertu, Cod lurmuturrean dagoen herri txikira, joan zen bizitzera.
Provincetowngo banderak (Provincetown Flags) sorta sortu zuen bertan. Hondartzaren ertzera
iritsitako xaflak hartu eta bandera estatubatuarra irudikatu zuen: fetitxe-ikurra, herri horren

kontzientziaren nonahiko sinboloa da.

Oldenburgek beti jaso du bere lanetan haiek sortutako tokiaren kultura-testuingurua. |zan ere,
Provincetownen sinatu zuten erlijio-askatasunaren bila Mayflower ontzian Atlantikoa gurutzatutako
ingelesek “Mayflowerraren ituna”, zenbait adituren aburuz autonomia estatubatuarraren lehen

ekintza eta Ameriketako Estatu Batuen Konstituzioaren oinarria.
Denda

New Yorkera itzuli zen 1960ko udazkenean, eta Oldenburgek lan-sorta berri bat hasi zuen:
kontsumo-ondasunen mundu koloristan murgilduz, artea idulki intelektualetik jaitsi eta benetako

bizitzaren jarioaren aurrean jarri zuen.

1961eko neguan aipatutako objektuak bere estudioan saltzen hasi zen artista. Estudioa bi hilabetez
izan zuen irekita, Lower East Sideko denda arrunt bat balitz bezala. Artistak bata bestearen ondoan
eta inolako loturarik gabe erakusten zituen igeltsuz estalitako muselinazko eskultura horiek, kolore
distiratsu eta akabera eskaseko azaleradunak, kontsumismoarekin loturiko “etxe moderno”aren
eguneroko objektuak irudikatzen zituztenak: jakiak, barruko arropa, erremintak, etxetresnak,
salneurri-etiketak eta abar: Gizonezko jaka alkandora eta gorbatarekin (Men's Jacket with Shirt and
Tie, 1961) eta Eskumutur erlojua, urdina (Wrist Watch on Blue, 1961), adibidez. 1962an eginiko
zenbait lanek tamaina erraldoia zuten: Zoru tarta (Floor Cake, 1962) eta Patata frijituak
ketchuparekin (French Fries with Ketchup, 1962). Horietako batzuk Dendaren bigarren erakusketan
izan ziren ikusgai Green Gallery galerian, 1962ko otsailean. Urte horietako lanok artistaren ironia eta

umorea eta eguneroko objektuen metafora-gaitasun guztia bilatzeko nahia agerian uzten dituzte.
Etxea eta Monumentuak

Oldenburgek 1963. urtean Kalifornian eginiko egonaldi batean hasi zuen Etxea sorta. Gai-aldaketa
ekarri zuen: kaletik etxeko giro pribatura, dendaren gune erdi publikotik igaro ondoren (Kalea, Etxea
eta Denda lan multzoak, hurrenez hurren). Oharkabekoak izan ohi diren eguneroko bizitza
modernoko objektuak sortzen hasi zen garai horretan: telefono bat, komun bat, haizagailu bat, hodi
bat edo argi-etengailu bat, besteak beste. Hainbat tamainatan, koloretan eta bertsiotan irudikatu
zituen; bertsio horiek “biguna”, “gogorra”, “erraldoia” eta “mamua” dira, eta objektuon etengabeko

trantsizio- edo aldaketa-egoera azaltzen dute.

Horren adibide dira erakusketako argi-etengailuaren bertsioak: Suediako etengailu bigun erraldoia
(mamu-bertsioa) [ Giant Soft Swedlish Light Switch (Ghost Version), 1966), Etengailu bigunak -
“mamu-bertsioa” Il [ Soft Light Switches - “ Ghost Version™ /l,1964-71], Etengailuak - Bertsio
gogorra, kopia (marroia) [ Light Switches - Hard Version, Replica (Brown), 1964-69].

Eguneroko objektu horiek, bai beren tamaina handiagatik bai erabilitako materialarengatik (biniloa
batzuetan, mihisea bestetan), zirrara eta sentsazio ugari sortzen dituzte; gizaki-izaera azaltzen dute
batzuetan, neurriz gainekoa edo hantustea bestetan. Horrelakoak ez ohi dituzte etxeko industria-

produkzioko tresnek eta objektuek eragiten.

Dendsko objektuen bizitasun “espresibo’arekin alderatuta, £txea lanaren objektuek itxura
“hotza’goa hartzen dute, materialen, tamaina handi eta biguntasunaren ondorioz. Batzuetan erraz
ezagut daitezke, besteetan halako arroztasun bitxia sortzen dute, eta, bata eta bestearen arteko
joan-etorrietan, objektuek komikotasun uneak eragiten dituzte ikuslearengan, urruntasun eta

bitxitasun sentsazioekin batera.

Bere “eskultura bigunak” sortzen zituen bitartean, Oldenburgek kontsumo-objektuak gune
publikotan erakusteko aukera aztertzen hasi zen. 1965. urtean aire zabaleko gunetarako proiektu
utopikoak garatzen hasi zen, marazki eta urmargoen bidez. Erakusketan New Yorkerako,

Londreserako eta Los Angeleserako eginiko monumentu publikoen zenbait zirriborro daude.

Artistak berak dioenez: “umorea bizirik irauteko arma bakarra da”. Hartara, pelutxezko hartz erraldoi
eta bakartiaren, jantziak eskegitzeko pintzaren, haizagailuaren eta bananaren puzte groteskoaren

bidez, Oldenburgek eguneroko gizarte-errealitatea benetako karikatura bilakatzen du.

Oldenburgen monumentuek kokapen-hirien inplikazio eta esanahi historiko edo sozialei erantzuten
diete. Nolanahi ere, Estatu Batuen eta bertako politikaren egunerokotasuna islatzeaz gain,
huskeriaren, hiri-bizitzaren zentzugabetasunaren satira ere badira; hortaz, gure denboraren ikur. Yale
Unibertsitatean jarritako ezpainetako margo baten forma duen eskulturaren kasua da: (Gora doan)
Ezpainetakoa beldar ibilgailuaren gainean [ Lipstick (Ascending) on Caterpillar Tracks, 1969],
Vietnamgo guduaren aurkako aldarrikapen sutsutzat eta hezkuntza-berdintasunaren aldeko

adierazpentzat jotzen da, emakumeek ez baitzuten Yalen ikasterik 1969ra arte.
Etxean egindako filmak

Prentsa-argazki anitzez gain, lehenengoz erakusten dira super 8ko filma batzuk. Oldenburgek
zinemarekin izandako konpromiso etengabea azaltzeaz aparte, artistak 1950eko eta 1960ko
hamarkadetan zehar egindako lanaren ikuspegi interesgarri eta pribilegiatua azaldu eta bere ideien

garapena nola gauzatu zen erakusten digute.

[rudiek, foku gabeak askotan, objektu artifizialak agertzen dituzte noizean behin: higuingarri bilakatu
diren edo ez direna izan nahi duten objektuak. Artxibategi pertsonaleko irudietan eta 1950eko
hamarkadako grabazioetan Kalea sorta inspiratutako New York hiria eta Oldenburgek bere
monumentuei eskainitako arreta eta ahalegina ikus ditzakequ. Hilerri baten filmazioan, adibidez,
eskulturak drama handinahi eta paregabe baten aktoreak bilakatzen dira; antzezlan horretan

sentimentalismo moduak eta dolu-keinu erretorikoak agertzen dira.
Sagu Museoa eta lzpi-pistola atala

Erakusketaren amaieran Sagu Museoa izango da. Coosje van Bruggenek sortu zuen museo txiki
honen “eraikina” 1972ko Kasseleko 5. Documentarako. Krokisak sagu geometriko baten forma
dauka, hots, oinarrizko forma geometrikoetara murriztutako saqu itxura: bi borobil belarri gisa,
karratu bat burua eta forma faliko bat sudur gisa. Barruko beira-arasak artistak 1950eko
hamarkadatik bildutako 381 objektu hartzen ditu: maketa txikiak, aurkitutako gauzak, izpi-pistolak,
erositako jostailuak, litxarkeriak, txantxetarako gauzak, zirtzileria dendetako kitsch objektuak eta

berak egindako eskulturak.

Izpi-pistolen atala aurkeztuko da ondoan. Angelu zuzeneko “eraikin” honek Oldenburgek eta
bestelako artistek eginiko eta aurkituriko izpi-pistolak hartzen zituen. Beste izpi-pistolen argazkiak

ere badaude, zorian itsatsita.

Sagu Museoak eta Izpi-pistolen atalsk Oldenburgek 1960ko hamarkadan zituen kezka nagusiak
azaltzen dituzte, bere museoa balira bezala: eskalaren inbertsioa, formaren mutazioa,

aurkitutakoaren, industrialki ekoiztutakoaren eta artistikoki sortukoaren arteko uztarketa. Gainera,

museoek eta galeriek baztertutako zenbait lan gune publikoetan erakusteko aukera berri bat

eskaintzen dute.
Gune didaktikoak

Erakusketa honen gune didaktikoek Claes Oldenburgen sorkuntza-prozesua ezagutaraziko dute, eta
arreta Coosje Van Bruggenekin batera 1980ko eta 1990ko hamarkadetan eginiko bi lan handitan
ipiniko dute: lanok lotura estua dute Solomon R. Guggenheim Fundazioarekin eta Frank
Gebhryrekin, azken honen lagun mina baita Oldenburg. Proiektu horietako bat Laban ontzia (Knife
Ship, 1985) da, laban suitzar erraldoia. Lana 1985eko irailean Venezian burutu zen “Il Corso del
Coltello” ikusgarriaren osagai nagusia zen. lkusgarrian, besteak beste, Germano Celant komisario
eta ekoizleak, Claes Oldenburgek, Coosje van Bruggenek eta Frank Gehryk parte hartu zuten.
Binokularrak (Binoculars, 1991) bigarren proiektua Frank Gehryk Los Angelesko Chiat/Day

eraikinarentzat diseinaturiko eraikinari eginiko eskultura-ekarpena da.

Gune didaktikoek proiektu horien inguruko informazioa eskainiko dute testu, Oldenburgen
lantegiaren material, fotograma eta film zaharren bidez. Horrez gain, Jim Dinek kontatutako
National Educational Television Network presents—USA: Artists Claes Oldenburg (1966) eta
Michael Blackwoodek 1975ean zuzendu eta ekoiztutako Claes Oldenburg: The Formative Years
dokumentalak eskainiko dira egunero, eta etengabe, artistak 1960ko hamarkadaren testuinguruan
egin zuen arte-ibilbidea azalatzeko. Azkenik, 201. aretoak artistaren biografia espezializatua eta

erakusketaren katalogoa hartuko ditu, ikusleek kontsulta ditzaten.
Katalogoa

Erakusketa honen harira, gaur arte egindako azterketarik sakonena argitaratuko du Guggenheim
Bilbao Museoak, Claes Oldenburgen 1960ko hamarkadako lan aitzindari eta hausleen inguruan.
Erakusketaren komisario Achim Hochdérferrek editatu du, Barbara Schréderren laguntzarekin eta
artistarekin batera estuki lan eginez. Argitaratu gabeko saiakera interesgarriak ditu, hauenak:
Benjamin H.D. Buchloch, Branden W. Joseph, Gregor Stemmrich eta Ann Temkin, bai eta
Hochdérfer bera. Gainera, Maartje Oldenburgek eginiko kronologia zehatz bat ere badu. |datziek
eta irudiek artista honen pentsamendu- eta sortze-prozesu bikainen ikuspegi sakona eta paregabea

eskaintzen digute.
Beste jarduera batzuk

Claes Oldenburgekin solasean

Urriak 30, asteartea

Bere garapen artistikoaren eta gizarte-aldaketen inguruan hitz egingo du Claes Oldenburgek:
1960ko hamarkadatik eta Kalea eta Denda instalazioetatik hasiko da eta Sagu Museo ospetsuarekin
amaituko du

Tokia eta ordua: Museoko Entzungela, 18:30.

Partekatutako hausnarketak
Arte Ardura Arloko ikuspegia: Claes Oldenburg: hirurogeiko hamarkada
Azaroak 14, asteazkena

Lucia Agirre, Arte Ardura eta Dokumentazio Arloko Zuzendariordea

Funtsezko kontzeptuak: Claes Oldenburg: hirurogeiko hamarkada
Azaroak 21, asteazkena
Marta Arzak, Hezkuntza eta Interpretazio Arloko Zuzendariordea

Informazio-mahaia. 18:30etatik 19:30etara

Azaleko irudia:

Zoru tarta (Floor Cake), 1962

Polimero sintetiko eta latex pinturaz margotutako poliuretanozko aparrez betetako mihisea eta
kartoizko kutxak

1,48 x 2,9 x 1,48 m

Collection of The Museum of Modern Art, New York; honen dohaintza: Philip Johnson, 1975
©1962 Claes Oldenburg

Informazio gehiagorako:

Guggenheim Bilbao Museoa
Komunikazio eta Marketing Arloa
Tel: +34 944359008

media@quggenheim-bilbao.es

www.guggenheim-bilbao.es

Frantzian:

FOUCHARD FILIPPI COMMUNICATIONS
Philippe Fouchard-Filippi

Tel: 0153 28 87 53 / 06 60 2111 94

Email: phff@fouchardfilippi.com

m

Prentsa irudiak:
Claes Oldenburg: hirurogeiko hamarkada
Guggenheim Bilbao Museoa

Prentsarako irudiak eskuratzeko sareko zerbitzua

Museoaren webguneko prentsa eremuan (prensa.guggenheim-bilbao.es/eu) izena eman dezakezu
erakusketen eta eraikinaren inguruko bereizmen handiko irudi eta bideoak deskargatzeko. Oraindik
konturik ez baduzu, eman hemen izena. Erabiltzailea baldin bazara, sartu zuzenean hemen
erabiltzaile-izena eta pasahitza.

Argibide gehiagorako, jarri harremanetan Guggenheim Bilbao Museoaren Prentsa Arloarekin:
telefonoz, +34 944 35 90 08, edo posta elektroniko bidez, media@guggenheim-bilbao.es

Claes Oldenburg

Kaleko burua (‘Buruhandia’, “Gong’) [Street Head | (‘Big Head", “Gong’)].
1959

Burdin haria, egunkaria, itsasgarria eta kolorea

153 x 160 cm

mumok museum moderner kunst stiftung ludwig wien

© Claes Oldenburg

. Claes Oldenburg

Kikara (Mug), 1960

Kaseinaz eta esprai-esmaltez margotutako kartoia eta zura
193 x 127 cm

Honen eskaintza: Museum Ludwig, Kolonia

© Claes Oldenburg

. Claes Oldenburg

Alkandora handia gorbata urdinaz (Big White Shirt with Blue Tie), 1961
Esmaltez margotutako eta igeltsuz bustitako muselina burdin harizko egitura
gainean

M9 x78 x34 cm

Honen eskaintza: Museum Ludwig, Kolonia, Alemania, Ludwig dohaintza 1976

© Claes Oldenburg

. Claes Oldenburg
Pastelen arasa | (Pastry Case [), 1961-62
Margotutako igeltsuzko eskulturak zeramikazko plateren gainean eta

metalezko azpila eta kopak beirazko eta metalezko arasan

52,7 x76,5x 37,3 cm

Eskaintza: MoMa, New York / The Sidney and Harriet Janis Collection, 1967
© Claes Oldenburg

. Claes Oldenburg

Zoru tarta (Floor Cake), 1962

Polimero sintetiko eta latex pinturaz margotutako poliuretanozko aparrez
betetako mihisea eta kartoizko kutxak




10.

1,48 x2,9x1,48 m
Collection of The Museum of Modern Art, New York; honen dohaintza: Philip Johnson, 1975
©1962 Claes Oldenburg

Claes Oldenburg

Gaztazko bi hanburgesa, denetarik dutela (Hanburgesa bikoitzak) [Two
Cheeseburgers, with Everything (Dual Hamburgers)], 1962

Igeltsuz bustitako marrega, esmaltez margotua

17,8 x 37,5 x 21,8 cm

Honen eskaintza: MoMa, New York

© Claes Oldenburg

Claes Oldenburg

Dwan Gallery-ko bakarkako erakusketa baterako iragarkiaren estudioa - Mickey
Mouse bihotz gorriarekin (Study for Announcement for One-Man Show at
Dwan Gallery-Mickey Mouse with Red Heart), 1963

Koloretako margoak eta urmargoa paper gainean

Orria: 42,2 x 34,9 cm

Honen eskaintza: Whitney Museum of American Art, New York; honen

dohaintza: American Contemporary Art Foundation, Inc., Leonard A. Lauder, Presidentea 2002.11.
Argazkia: Sheldan C. Collins
© Claes Oldenburg

Claes Oldenburg

Patata frijituak, poltsatik erortzen (Shoestring Potatoes Spilling from a Bag, 1966
Miraguanoz betetako mihisea, itsagarriz gogortua eta akrilikoz margotua

274,3 x 132,1 x 101,6 cm

Collection Walker Art Center, Minneapolis; honen dohaintza: T. B. Walker
Foundation, 1966

© Claes Oldenburg

9. Claes Oldenburg
Proposamena: lpar Central Parkerako monumentu erraldoia - hartz txikia

(Proposed Colossal Monument for Central Park North, N.Y.C. - Teddy Bear),
1965

Koloretako eta urmargoa paper gainean PPN S ST

60,6 x 47,9 cm b 5 5
Whitney Museum of American Art, New York =
Honen dohaintza: American Contemporary Art Foundation, Inc., Leonard A.

Lauder, President

© Claes Oldenburg

Claes Oldenburg

Sagu Museoa (Mouse Museum), 1977

Instalazioa

263 x 950 x 1020 cm

mumok museum moderner kunst stiftung ludwig wien

© Claes Oldenburg

12.

Claes Oldenburg

Sagu Museoa (Mouse Museum), 1977

Instalazioa (xehetasuna)

263 x 950 x 1.020 cm

mumok museum moderner kunst stiftung ludwig wien

© Claes Oldenburg

Claes Oldenburg

Izpi-pistola atala (Ray Gun Wing), 1969-77

Instalazioa (xehetasuna)

Zura eta uzkurtutako aluminioa eta 258 objektudun metakrilatozko arasa
263 x 450 x 565 cm

mumok museum moderner kunst stiftung ludwig wien; honako honen
mailegua 1981tik: Austrian Ludwig Foundation

© Claes Oldenburg






